
Annotation. This article provides a theoretical and scientific analysis of the 
morphological features of the case category in the dialect of Hazorasp District, Khorezm Region. 
The study examines the use of case forms within the dialectal system of the Uzbek language, 
identifying their phonetic and morphological variants as well as their similarities to and 
differences from the standard literary language. Furthermore, the semantic functions and 
functional capacities of case suffixes in the dialect are explored, and their actual usage in speech 
is illustrated through examples. The findings of the research contribute to the enrichment of 
scholarly perspectives in the fields of Uzbek dialectology and morphology. 

Key words: case category, dialect, Khorezm dialect, Hazorasp dialect, morphology, suffix, 
grammatical category, Uzbek literary language, dialectology, morphological variation. 

 
Kirish. Oʻzbek tili murakkab dialektal tuzilishga ega boʻlib, unda qarluq, qipchoq va oʻgʻuz 

lahjalari oʻzaro uygʻunlashgan holda mavjud. Ushbu lahjalar ichida Xorazm hududida shakllangan 
oʻgʻuz lahjasi oʻzining fonetik, leksik va ayniqsa morfologik xususiyatlari bilan alohida ajralib 
turadi. Mazkur lahja tarixiy jihatdan qadimgi oʻgʻuz qabilalari tilining davomchisi sifatida 
shakllanib, bugungi kunda Xiva, Urganch, Xonqa, Shovot, Hazorasp kabi hududlarda keng 
qoʻllanadi. 

Oʻzbek xalq shevalari juda koʻp va xilma-xil boʻlib, ularning ayrim qismlarigina fonetik 
va grammatik jihatdan oʻrganilgan. Oʻtgan asrlarda yaratilgan ilmiy asarlar bunga yaqqol misol 
boʻla  oladi. Jumladan, F.Abdullayev “Oʻzbek tilining Xorazm she’valari”, N.Rajabov “Oʻzbek 
she’vashunosligi”, V.V.Reshetov “Тюркологический сборник” va boshqa olimlarning ilmiy 
ishlarini aytishimiz mumkin. Shu jumladan, F.Abdullayev Xorazm shevalariga oid namunalarni 
xalq orasidan, koʻchalarda yurib jonli she’valardan tuzgan. Oʻgʻuz lahjasiga oid Xorazm shevalari 
ham yana bir qancha mayda sheva guruhlariga boʻlingan. Bunga turlicha sabablar boʻlishi 
mumkin. Ular bir-biridan nafaqat geografik joylashuv jihatidan, balki sheva tomondan ham 
birmuncha farq qiladi. Demak, shevalar umumiy bir lahja tarkibida birlashsa ham, fonetik, 
morfologik jihatlaridan turlicha boʻlishi mumkin. Na’muna qilib Urganch va Xiva hududlari 
shevalarini olishimiz mumkin. Professor E.D.Polivanov tasniflashicha, “oʻgʻuz lahjasi” oʻz ichiga 
ikki guruh shevalarini olar ekan: 1.Janubiy Xorazm guruhi shevalari (Xiva, Urganch, Gʻazavot, 
Shovot, Xazorasp, Yangiariq, Xonqa kabi) kiritilgan. 2. Shimoliy oʻgʻuz guruhi shevalari (Iqon-
Qorabuloq kabi) kiritilgan ekan. 

Ogʻzaki nutqda juda charchamoq ma’nosini bildiruvchi “Ogʻzini suvi oqdi”iborasi mavjud 

boʻlib, bu ibora oʻzbek adabiy tilidagi “Holdan toymoq”iborasiga teng keladi. Shuningdek, ushbu 
iboraning  Xorazm shevasida “Oyoqinnan oʻt chiqdi”sinonim iborasi ham uchrab turadi. Bu 
iboraning birinchi iboradan deyarli farqi yoʻq. Misol  uchun, “toʻy oʻyda ish atavarip, oyoqimnon 
oʻt chiqdi”yoki “ogʻzimni suvi oqdi” birikmasini ham qoʻllash mumkin. 

Oʻzbek tilshunosligida kelishik kategoriyasi otning grammatik kategoriyalaridan biri 
sifatida keng oʻrganilgan boʻlib, uning nazariy asoslari oʻzbek adabiy tili grammatikasi doirasida 
mukammal ishlab chiqilgan (masalan, A. Gʻulomov, Sh. Rahmatullayev, H. Jamolxonov va 
boshqalar). Adabiy tilda kelishiklar tizimi qat’iy normaga ega boʻlsa-da, dialektal nutqda bu 
kategoriyaning qoʻllanishida sezilarli farqlar kuzatiladi. Xususan, kelishik qoʻshimchalarining 
fonetik variantlari, qisqarish yoki orttirilish holatlari, semantik kengayish va funksional 
almashinuv kabi jarayonlar shevalarda faol namoyon boʻladi. 

Hazorasp tumani shevasi Xorazm shevalari tarkibida oʻziga xos oʻrin egallab, unda kelishik 
kategoriyasining ifodalanishi adabiy til me’yorlaridan ma’lum darajada farqlanadi. Bu farqlar 
ayrim kelishik qoʻshimchalarining fonetik shakllanishida, ularning qoʻllanish chastotasida hamda 
sintaktik vazifalarida yaqqol koʻzga tashlanadi. Shu bois mazkur shevada kelishik kategoriyasini 
maxsus tadqiq etish oʻzbek dialektologiyasi uchun muhim ilmiy ahamiyat kasb etadi. 

Oʻzbek adabiy tilida kelishiklar 6 ta boʻlib, ularning shakli va ma’no xususiyatlari prof. A. 
Gʻulomovning “Oʻzbek tilida kelishiklar” asarida mufassal yoritilgan. Oʻzbek shevalarida 
kelishiklar turlicha: ba’zilarida oltita, ba’zilarida beshta, ba’zilarida toʻrtta. Besh yoki toʻrt 
kelishikli shevalarda ikki kelishik funksiyasini birgina affiks bajaradi. Masalan, Toshkent 
shevasida tushum va qaratqich kelishiklari unlidan soʻng -n’ affiksi, undoshdan soʻng assimilyativ 
formalari bilan 19 xil shakl orqali ifodalanadi. Shuningdek, Qarshi shevasida tushum va qaratqich 
kelishiklari -n’, -d’//-t’ affiksi orqali, oʻrin-payt va joʻnalish kelishiklari -ya, -ga//, -ka//, -qa affaksi 
orqali ifodalanadi.  

Xorazm shevasida kelishiklarning qoʻllanilishi quyidagicha: 
Oʻgʻuz guruh shevalarida (masalan, Hazorasp) 

Kelishiklar Unlidan soʻng Undoshdan soʻng 
B.k. - - 
Q.k. -nы//ni -ы//-i 
T.k. -nы//nъ -ы//-ъ 
J.k. -gʻa//-gʻԥ//-yԥ//-nԥ -а//-ԥ 
Oʻ-p.k. -dа//-dԥ –tԥ //-dԥ 
Ch.k. -dаn-dԥn -tаn//-dаn//-nаn//-nԥn 

 



 

O‘zbek folklori va shevalari tadqiqotlari:  
amaliyot, metodologiya, yangicha yondashuv 

  

 
 679 

 

Ba’zi oʻzbek shevalarida (masalan, Hazorasp) qaratqich kelishigi unlilardan soʻng: -ning -
ning, undoshlardan soʻng: -ing, -ing tarzida ifodalanadi: dashing, koping:  

Misollar:  
Kөping risqi kөl. GүngΩlΩkning dilinΩ ΩnΩsi chushinΩr. (Gungalak (soqov) ning tiliga onasi 

tushunadi). GΩrΩk dashing agʻrami yoq. Si:nΩmΩgΩn ating sirtinnΩn  өtmΩ. 
Xorazm oʻgʻuz lahjasining Hazorasp shevasida tushum kelishigining ifodalinishi qaratqich 

kelishigiga oʻxshash, ammo farqli xususiyatlari ham mavjud. Masalan, indifferent tovush 
undoshlardan soʻng faol hisoblanadi: almanъ, qapqaqъ. 

Joʻnalish kelishigi Hazorasp shevasida unlilardan soʻng -gʻa//-gʻԥ//-yԥ//-nԥ undoshlardan 
soʻng -а//-ԥ tarzida ifodalanadi: balagʻa, pΩrishtΩyΩ, tΩmъnΩ; qola, gԥlinԥ. Joʻnalish kelishigi 
Hazorasp shevasida Xorazm shevasining boshqa hududlariga nisbatan variantdoshi kam 
hisoblanadi. –ga, -gԥ variant deyarli ishlatilmaydi, -gʻa varinati alohida [gʻ] tovushi talaffuz qili 
masdan uchraydigan holatlari ham mavjud. Masalan; kɔsa:a. Chɔyъ kɔsa:a doldьrьp qyй. 

Misollar: 
Jonima nashtar qadarlar nozanin yor koʻzlari, 
Jona ofatu balodur jodu, xummor koʻzlari. (Oshiq Erkin) 
Balagʻa deyma janim, Oʻlaman beqararim (qoʻshiqdan) 
Shuningdek, joʻnalish kelishigi uchun koʻmakchisi bilan sinonim boʻlib kelishi hollari 

juda koʻp uchraydi. MΩktΩpΩ gъyъnъp gΩldьm. Ushbu gapda mΩktΩpΩ soʻzidagi –Ω joʻnalish 
kelishigi maktab uchun soʻzini ifodalash uchun xizmat qilyapti. 

Oʻrin-payt kelishigi unlilardan soʻng kelganda soʻzga -dа//-dԥ, undoshlardan soʻng 
kelganda –tԥ //-dԥ holatida qoʻshiladi: Sy:da bɔlъq bɔr Ωdъ.GeshtΩ nɔwъ bɔ:. Shuningdek, oʻrin-
payt va chiqish kelishigi qoʻshimchalari oldidan kelgan 3-shaxs egalik qoʻshimchasidan soʻng  [n] 
tovushi ortishi kuzatiladi: desh (tashqari), ich (ichkari) kabi soʻzlarda. DeshъndΩ, ichъndΩ, 
jawɔbыnda. 

Chiqish kelishigi unli bilan tugagan soʻzlarga –dаn//-dԥn, undosh bilan tugagan soʻzlarga 
-tаn//-dаn//-nаn//-nԥn tarzida qoʻshiladi: YrйΩnchdΩn gөйnΩk aldъm. Axshamnan vΩrin kΩllΩm 
agʻriydъ.  

Foydalanilgan adabiyotlar 
 

1. Ashirboyev S. Oʻzbek dialektologiyasi. – Toshkent, Nodirabegim, 2021. – B. 43-46. 
2. Enazarov T. Dialektologiya metodologiyasi (monografiya). – Toshkent, Innovatsiya-

Ziyo, 2020. 38 b. 
3. Enazarov T. Oʻzbek dialektologiyasi: nazariya va amaliyot – Toshkent, Mahalla va oila, 

2021. 92-100-betlar. 
4. Oʻzbek shevalari morfologiyasi. – Toshkent: Fan. 1984.  
5. Xusainova Z.Y., Bekchanova M.O. Xorazm shevasidagi matnlarni oʻzbek adabiy tiliga 

oʻgirish dasturini yaratishning amaliy ahamiyati // “Kompyuter lingvistikasi: muammolar, yechim, 
istiqbollar” V xalqaro ilmiy-amaliy konferensiyasi materiallari. – Toshkent: Alisher Navoiy 
nomidagi Toshkent davlat oʻzbek tili va adabiyoti universiteti, 2025. – Vol. 1. – № 01. – B. 385-
391. 
  


